
børn og ung ongantíð skulu 

liva við kynsligari misnýtslu.
Søgan er sterk og boð­

skapurin viðkomandi. Ein 
ordans veitsla verður hildin 
við øllum tí, ið hartil hoyrir, 
og hendan veitslan er karm­
ur um eina uppgerð millum 
faðir og son, millum foreldur 
og børn og millum patriarkin 
og hansara umhvørvi. 

Øll eiga at síggja
Leikurin vísir menniskju, 
ósærilig í vøkrum stásklæð­
um, og menniskju, sum eru 
niðurbrotin og í svárastu 
sálarneyð. Kanska fara tey 
stundum yvir um mørk. Og 
at royna teir ríku møgu­
leikarnar, sum list hevur at 
flyta mørk, bæði persónlig 
og samfelagslig, var partur 

av endamálinum hjá stig­

takarunum til Veitsluna í 
Føroyum.

Tað er Hilmar Joensen í 
Nólsoy, sum hevur høvuðs­
leiklutin sum pápin, meðan 
Hjálmar Dam hevur høvuðs­
leiklutin sum misnýtti son­
urin.

Leikurin er væl uppsettur, 
og framførslan var sera góð. 
Hóast tosað verður á fýra 
tungumálum – umframt 
á íslendskt-føroyskum, so 
tekur tað als einki frá fram­
førsluni. Vísir væl, hvussu 
hugaligt og gagnligt slíkt 
norðurlendskt samstarv 
eisini kann vera.

Leikurin Veitslan er ein 
leikur, ið øll eiga at síggja.

Hannes Óli Ágústsson (ÍS) er Mikkjal Dýrindal-Joensen
Aðalbjörg Thóra Árnadóttir (ÍS) er Maria, kona Mikkjal

